
Аннотация. В статье приведены результаты исследования по изучению 

распространения бешенства различных видов животных на всей территории Республике 

Каракалпакстан в разрезе районов за 2012-2023 годы. 

Annotation. The article presents the results of a study on the spread of rabies of various 

animal species throughout the Republic of Karakalpakstan by region for 2012-2023. 
Калит сўзлар:  Қутуриш касаллиги, вирус, Қорақалпоғстон, туман, ҳудуд, ит. мушук, 

қорамол, ёввойи ҳайвон, кемирувчи, эпизоотик вазият. 

 

Долзарблиги. Қутуриш - ўта хавфли ўткир ўтувчи вирус касаллиги бўлиб, одам, 

барча тур сут эмизувчи иссиқ қонли ҳайвонлар бу касаллик билан касалланади. Касалликни 

нейротроп  вирус келтириб чиқаради. Вирус касал ҳайвоннинг бош миясида кўпаяди ва 

сўлаги орқали ташқи муҳитга чиқади (5).  

 Касаллик вирусига ҳар турли ҳайвон турлича сезгирликка эга. Вирусга ўта сезгир 

бўлиб тулки, каламуш, сичқон, бўрилар ҳисобланади. Мушук, кўршапалак, сассиқ кузан, 

оғмахон, қуён, денгиз чўчқалари эса юқори даражада сезгирликка эга. Ит, от, қўй, эчки, 

маймун ва одамлар вирусга ўртача даражада сезгир ҳисобланади. Ёш ҳайвонлар, ёши 

каттароқ ҳайвонларга нисбатан касалликга мойилроқ. Вирус асосан бош ва орқа мия 

хужайраларида ҳамда сўлакда бўлади. Касаллик асосан касал ҳайвон тишлаганда сўлаги 

орқали юқади. Бу ерда шуни таъкидлаш жоизки, вирус касалликнинг яширин даврида, яъни 

унга хос клиник белгилар намоён бўлмасдан 10 кун олдин қутурадиган ҳайвоннинг сўлагида 

бўлади (5). Шунинг учун одам  ёки соғлом ҳайвонларни ит, мушук, тулки, бўри каби 

ҳайвонлар, каламуш, сичқон каби кемирувчилар, қўлқанотлилар  оиласига мансуб - 

ҳашаротхўр ва қон сўрувчи кўршапалаклар тишласа, уларда қутуриш аломатлари 

кўринишидан қатъий назар тишланганлар албатта қутуришга қарши вакцина ва  гипериммун 

қон зардоби ёки унинг маҳсули ҳисобланган гамма глобулин билан эмланиши шарт (1,2,3,5)..  

Кейинги йилларда дунёда энг мураккаб эпизоотик ва эпидемиологик ҳолат қутуриш 

бўйича Осиё ва Африка қитъалари мамлакатларида  кузатилмоқда. Бу ҳудудда касалликни 

асосий тарқатувчиси ит ҳисобланади ва итлар қутуришидан одамлар ўлими 95 % ни ташкил 

этади (6,7). Ушбу қитъаларнинг қарийб 100 га яқин  мамлакатларда қутуриш доимо узлуксиз 

мавжуд бўлиб, Хитой ва Ҳиндистон ҳисобига  касалликнинг учдан бир қисми  тўғри келади. 

БЖССТ маълумотига кўра, жаҳонда итлар тарқатадиган қутуриш касаллигидан ҳар йили 

бутун дунё мамлакатларида 60-65 минг нафардан зиёд одамлар ва 1 млн. бошга яқин ҳар хил 

турдаги ҳайвонлар қутуриш касаллигидан қийналиб ўлади.  Қутуришни назорат қилиш 

бўйича Глобал мониторингни кўрсатишича, дунёда ҳар куни 160 киши, ҳар 8 дақиқада 1 

киши  бу даҳшатли касалликдан вафот этади.  Бу масала бўйича энг оғир вазият 

Ҳиндистонда юзага келган бўлиб, ҳар йили ўртача 30 минг одам даҳшатли ўлим топади 

(4,6,8.). 

Охирги вақтларда эпизоотик ҳолатни табиатда барқарорлигини сақлаб турган 

касаллик қўзғатувчилар резервуари ҳисобланган ёввойи ҳайвонлардан тулки, касалликни 

тарқатувчилар орасида эса, ит асосий ўринни эгалламоқда. Қутуришнинг табиий ўчоғида 

вирус резервуари бўлиб асосан  ёввойи ҳайвонлар:  итлар оиласининг - бўри, чиябўри, тулки, 

шимол тулкиси, енотсимон ит ва бошқ., сувсарлар  оиласининг - сувсар, бўрсиқ, сассиқкузан, 

сув сичқони ва бошқ., мушуклар оиласининг - силовсин ва бошқ. ва қўлқанотлилар 

оиласининг - ҳашаротхўр ва қон сўрувчи кўршапалаклар вакилари  хизмат қилади.  Бу ерда 

шуни таъкидлаш жоизки, қутуришнинг тарқалиш даражаси асосан айнан ўша худуддаги  

ёввойи ҳайвонларнинг сонига, уларнинг яшаш шароитига ва харакатига, жойнинг рельефига, 

дайди ит-мушукларнинг сонига, айниқса итларнинг қутуришига қарши эмланганлигига 

боғлиқ (6,7,8.). 

Кўпгина  олимларнинг фикрича, ҳайвонлар орасида қутуриш бўйича эпизоотик 

вазиятнинг  мураккаблиги, минтақалар ҳудудларида  касалликнинг табиатда барқарорлигини 

таъминловчи ёввойи йиртқич  ҳайвонларни яшаши учун қулай бўлган тоғлар, бўтазорлар, 

дарёлар, ариқ ва завурлар атрофидаги тўқайзорлар мавжудлиги ҳисобланади. (2,4,6,7,8,9.). 

Ушбу маълумотлар қутуриш бўйича узоқ вақт давомида мамлакатимизда энг носоғлом ҳудуд 

ҳисобланган Қорақалпоқ Республикаси туманларида эпизоотик ҳолатни ўзига хос 

хусуятларини чуқур ўрганишга  туртки бўлди деса бўлади. 

Тадқиқотнинг мақсад ва вазифалари. Юқорида таъкидланган  муаммолардан келиб 

чиқиб, қишлоқ хўжалик, уй ва ёввойи ҳайвонлар орасида қутуриш касаллиги тарқалишининг 

ўзига хос хусусиятларини Қорақалпоғистон Республикаси ҳудудларида ўрганиш қутуриш 

касаллиги бўйича ушбу тадқиқотларнинг асосий мақсади бўлиб ҳисобланади. Бу мақсадни 

бажариш учун стационар носоғлом табиий ўчоқлар ҳудудида  (тоғ, тоғ олди, чўл,  туқай ва 

қамишзор) яшовчи  ёввойи ҳайвонларни қутуришга  текшириш ва улардан эпизоотик вирус 

штаммларини ажратиш вазифалари қўйилган эди.  

Тадқиқотнинг материал ва услублари. Тадқиқотнинг материали бўлиб, кўп йиллик 

давомида Қорақалпоғистон Республикаси ҳудудларидан ветеринария – санитария 

қоидаларига риоя қилган ҳолда келтирилган  ёввойи ҳайвонларнинг (тулки, чиябўри, тўқай 

мушуги)  боши хизмат қилди. Ёввойи ҳайвонларнинг бошлари ВИТИ вирусология 

лабораториясида махсус асбоблар ёрдамида очилди ва бош мия, мияча ва узунчоқ мия 

олиниб стерил идишга солинди. Бабеш ва Негри киритмаларини кўриш мақсадида миянинг 

амоново шохидан буюм шишачаларга суртма тайёрланди. Суртмани қотириш учун  у 96 % 

спиртда 4-6 соат сақланди. Суртмалар С.Н. Муромцев усули билан бўялди ва оддий ёруғлик 

микроскопи остида текширилди. Микроскоп остида суртмаларда Бабеш-Негри киритмалари 

нейронлар цитоплазмасида кўринса, бундай материалда қутуриш вируси мавжуд деб хулоса 

қилинди. Суртмада Бабеш-Негри киритмалари кўринишидан қатъий назар патологик 

материал иммунофлуореценция реакциясида (ИФР) текширилди ва оқ сичқонларга биосинов 

қўйилди.  

 Тадқиқотнинг натижалари. Қорақалпоғистон Республикаси худудларида барча тур 

ҳайвонлар орасида қутуриш касаллиги эпизоотологияси ҳақидаги 2012-2023 йиллардаги 

маълумотларни таҳлили ҳар турли туманлар орасида  касалликнинг тарқалиши  бир хил 

эмаслигини кўрсатди (1-жадвал). 

1-жадвалда келтирилган маълумотлардан маълум бўлмоқдаки,  Қорақалпоғистон 

Республикаси ҳудудларида 2012 ва 2013йилларда эпизоотик вазият қарийиб барқарор 

бўлган, 3 тадан носоғлом пунктда 3 бошдан ҳайвон – 2012 йилда Қанликўл тумани. ҳудудида 

1бош қорамол ва Қўнғирот туманининг 2 та манзилида 2 бош итда ҳамда 2013-йилда 

Кегейли, Нукус тумани., Нукус шаҳрида 1 бошдан итда қутуриш аниқланган. 

2014-йилда ушбу Республика ҳудудида иккинчи марта (1-марта 2011-йилда бўлган) 

энг яхши эпизоотик ҳолат аниқланган бўзиб, унда доимо қутуриш бўйича соғлом 

ҳисобланган Беруний туманида 2 та носоғлом манзилда 2 бош ит қутургани қайд қилинган. 

2015-йил давомида Қорақалпоғистон Республикаси ҳудудида 1 та носоғлом пунктда 

(Тўрткўл т.) 1 бош ит қутурган.  

2016-ва 2017-йилларда қутуриш бўйича эпизоотик вазият қарийб барқарор бўлган, 2 

тадан носоғлом пунктда 2 бошдан ҳайвон 2016-йилда Хўжайли ва Чимбой туманларида 1 

бошдан итда ҳамда 2017-йилда Шуманай туманида 2 та манзилда 2 бош ит қутурганлиги  

лаборатория текширишларда рўйхатга олинган. Қорақалпоғистон Республикаси туманлари 

ҳудудларида  барча тур ҳайвонлар орасида қутуриш касалигини тарқалиши  кейинги 10 йил 

давомида энг мураккаб эпизоотик ҳолат 2018-йилда кузатилганлигини кўрсатди. Ўша йили 

ушбу Республика ҳудудларида жами 11 та носоғлом пунктда 11 та ҳайвон, шу жумладан 

Амударё туманида. 2 та носоғлом пунктда 1 бош қорамол, 1 бош чиябўри, Кегейли, 

Тахиатош, Хўжайли туманларида 1 бошдан итда, Қораўзак туманида 4 та носоғлом пунктда 3 

бош қорамолда ва 1 бош эшакда, Нукус шаҳарида 1 бош мушукда ҳамда Хўжайли туманида 

1 бош қорамолда лаборатория диагностик текширишларда қутуриш қайд қилинди. 

1-жадвал. 

 

2012-2023 йиллар давомида Қорақалпоғистон Республикаси туманлари ҳудудларида 

барча тур ҳайвонлар орасида қутуриш касаллигига текшириш натижалари 
 

2019-йилда қутуриш  бўйича эпизоотик вазият  яхши томонга бурилган ва  ушбу 

минтақада  жами 6 та носоғлом пунктда 6 бош ҳайвон, шу жумладан Кегейли туманида 1 

бош эшак, Хўжайлида 1 бош, Қораўзак туманида 2 бош ит ва 1 бош қорамолда ва Шуманай 

туманида 1 бош чиябўрида қутуриш аниқланган. Кейинги 2020 ва 2021-йилларда фақат 1 

тадан туманда: мос равишда Қораўзакда 1 бош қорамолда ва Тахиатош туманида 1 бош итда 

қутуриш аниқланди. 2022 ва 2023-йилларда Қорақалпоғистон Республикаси ҳудудларида 

қутуриш касаллиги бирор тур ҳайвонда лаборатория диагностик текширишлар натижасида 

аниқланмади. 

Шундай қилиб, Қорақалпоғистон Республикаси туманлари ҳудудларида барча тур 

ҳайвонлар орасида қутуриш касаллигининг тарқалиши ҳақидаги 2012-2023-йиллардаги 

маълумотларни таҳлили касалик ўрганилган манзилларда бир хил эмаслиги аниқланди.  

Ҳайвонлар орасида қутуриш бўйича энг мураккаб эпизоотик ҳолат охирги 11 йил давомида 

Қораўзак (8 та), Кегейли ва Хўжайли туманларида (4 тадан) қайд қилинган. Шуманайда (3 

тадан), Нукус ш, Беруний, Тахиатош, Қўнғирот, туманларида (2 тадан) Амударё, Чимбой, 

Тўрткўл, Қанликўл туманларида (1 тадан) қутуриш касаллиги аниқланди.  

2012-2013-йиллар давомида 3 тадан носоғлом пунктда 3 бошдан ҳайвон, 2013-йилда 

учаласи ҳам ит, 2012-йилда эса 2 бош ит (66,67%) ва 1 бош (33,33 %) қорамол қутургани 

қайд қилинди. 2014-йилда Республика туманлари ҳудудида 2 та қутуриш бўйича носоғлом 

пунктда 2 бош ит қутурганлиги қайд этилди. 2015-йилда қутуриш бўйича эпизоотик ҳолат 

2012 - - -  - - - - - 1 - 2 - 3 

2013 - - 1 1 - - - - - - - - 1 3 

2014 - 2 -  - - - - - - - - - 2 

2015 - - -  - 1 - - - - - - - 1 

2016 - - -  - - 1 1 - - - - - 2 

2017 - - -  - - - - 2 - - - - 2 

2018 1 - 2  1  2 - - - 4 - 1 11 

2019 - - 1  - - 1 - 1 - 3 - - 6 

2020 - -  -   - - - - - 1 - - 1 

2021 -   - -  1 - - - - - - - - 1 

2022 - - -  - - - - - - - - -  1 

2023 - - -  - - - - - - - - -    - 

Жами 1 2 4 1 2 1 4 1 3 1 8 2 2      32 

янада яхши томонга ўзгариб, биринчи марта битта носоғлом пунктда бир бош итда қутуриш 

аниқланди. 2016-2017-йиллар давомида 2 тадан носоғлом пунктда 2 бошдан итда қутуриш 

рўйхатга олинди. 2018-йилда ушбу ҳудудларда қутуриш бўйича ҳолат кескин 

мураккаблашиб, унда 11 та носоғлом пункт қайд этилган бўлиб, уларда 11 ҳайвон қутургани 

рўйхатга олинди. Аниқланган 11 қутуриш ҳолатининг 3 таси (27,27%) итларга, 4 таси 

(36,36%) қорамолларга, 2 таси (18,18%) ёввойи ҳайвонларга ва 1 бошдан (9,09%) мушук ва 

эшакка  тўғри келди. 2019-йилда қутуриш бўйича эпизоотик вазият 2018-йилга нисбатан 

қарийиб 2 баробар камайди ва 6 та носоғлом пунктда 6 бош ҳайвон қутургани аниқланди. 

Улардан 3 боши (50,%) итда, 1 бошдан (16,67%) қорамол, эшак ва ёввойи ҳайвонларда 

қутуриш рўйхатга олинган. 2020-2021-йилларда фақат 1 тадан  пунктда 1 бошдан қорамол ва 

ит қутургани аниқланди.  

Шундай қилиб, 2-жадвал маълумотларини таҳлили шуни кўрсатмоқдаки, 

Қорақалпоғистон Республикаси ҳудудларида 10 йил (2012-2022 йй.) давомида 31 бош ҳар 

турдаги ҳайвонлар қутурган. Шу давр давомида 18 бош (58,064%) ит, 7 бош (22,58%) 

қорамол, 3 бош (9,68%) ёввойи ҳайвонлар, 4 бош мушук, (3,2%) 1 бош ва 2 бош эшак (6,45%) 

ушбу касаллик билан касаллангани қайд қилинди. Демак, барча тур ҳайвонлар орасида энг 

кўп қутуриш итларда (58,064 %) учрайди, кейинги ўринларни қорамол (9,68 %), ёввойи 

ҳайвонлар (9,68%) ва мушуклар (3,2%) эгаллайди. Энг кам қутуриш эшакларда учраши 

аниқланди. туя, от ва қўйлар орасида қутуриш умуман кузатилмади. 

2-жадвал. 

Қорақалпоғистон Республикаси туманлари ҳудудларида ҳайвонлар орасида 

қутуриш касаллиги билан касалланиш даражаси  бўйича 2012-2023 йиллардаги 

текшириш натижалари 

 

Қорақалпоғистон Республикасининг Мўйноқ, Элликқала ва Бўзатов туманларида, 

текшириш ўтказилган давр давомида қутуриш касаллиги умуман рўйхатга олинмади. 

Шундай қилиб, Қорақалпоғистон Республикаси ҳудудларида 2012-2023 йиллар 

давомида барча тур ҳайвонлар орасида қутуриш бўйича эпизоотик ҳолатни ўрганиш 

натижасида ушбу минтақанинг 16 та туманларидан фақат 12 тасида  касаллик рўйхатга 

олинганлиги ва Мўйноқ, Элликқала, Бўзатов туманлари, қутуришдан ҳоли эканлиги 

аниқланди.  

 Хулосалар:  
1. Қорақалпоғистон Республиканинг барча туманлари худудларида қутуриш 

касаллигини ҳайвонлар орасида тарқалишини 2012- 2023 йиллар давомида  ўрганиш 

натижасида ушбу минтақанинг Мўйноқ, Бўзатов ва Тахтакўпир туманларидан ташқари 

барча туманлари ва Нукус шаҳрида касаллик қишлоқ хўжалик, уй ва ёввойи ҳайвонлар 

орасида ҳар йили рўйхатга олиниши аниқланди.  

2. Лабораториявий текшириш натижасида қутуриш бўйича энг мураккаб эпизоотик  

ҳолат Нукус шаҳрида кузатилган бўлиб, унда текшириш ўтказилган 11 йил давомида (2012-

2023й.)  19 бош ит, 7 бош қорамол, 3 бош ёввойи ҳайвон, 2 бош эшак ва 1 бош мушук 

қутургани аниқланди. 

Ҳ-нлар тури  

2
0

1
2
 

2
0
1

3
 

2
0

1
4
 

2
0

1
5
 

2
0

1
6
 

2
0

1
7
 

2
0

1
8
 

2
0

1
9
 

2
0

2
0
 

2
0

2
1
 

2
0
2
2
 

2
0
2
3
 

Ж
ам
и
  

 

Ит 2 3 2 1 2 2 3 3 - 1 - - 19  59,37% 

Мушук  - - - - - - 1 - - - - - 1 3,2% 

Қорамол  1 - - - - - 4 1 1 - - - 7 22,58 

Эшак  - - - - - - 1 1 - - - - 2 6,45% 

Ёввойи ҳ-нлар  - - - - - - 2 1 - - - - 3  9,6 % 

Жами  3 3 2 1 2 2 11 6 1 1 - - 32 100% 

3. Қораўзак, Кегейли, Хўжайли ва Шуманай туманлари ҳудудида 2012-2023 йиллар 

давомида нисбатан кўпроқ - мос равишда  8 та, 4 та, 4 та ва 3 та носоғлом пунктларда 

шунчадан турли ҳайвонлар ва Амударё, Нукус, Тўрткўл, Чимбой ва  Қанликўл туманларида 

энг кам носоғлом манзил (1 тадан) ҳайвон  қутурган холос.  

4. Қорақалпоғистон Республикаси туманлари ҳудудларида барча тур ҳайвонлар 

орасида охирги 11 йил (2012-2023йй.) энг кўп қутуриш (59,37%) итларда учраши, кейинги 

ўринларни қорамол (22,58%), ёввойи ҳайвонлар (9,68%), эшаклар (6,45%) ва энг кам 

мушуклар (3,2%) эгаллаши аниқланди. Шу давр (11 йил) мобайнида от, туя ва қўйлар 

орасида қутуриш умуман рўйхатга олинмади. 

